
Созишнома 
байни Њукумати Љумњурии Тољикистон ва
Њукумати Федератсияи Россия дар бораи реадмиссия 

Њукумати Љумњурии Тољикистон ва Њукумати Федератсияи Россия, ки минбаъд «Тарафњо» номида мешаванд,
саъю кўшишњо љињати рушди муносибатњои неки њамсоягї,  шарикї миёни ду давлат, инчунин њамкории байни онњо дар соњаи муњољиратро ба роњбарї гирифта, 
бо эътиќод бар он, ки мувофиќасозии принсипњо ва меъёрњои муайянкунандаи тартиби баргардондан, ќабул ва тањвили шахсони дар њудуди давлатњои онњо бо вайрон кардани тартиби амалкунандаи вуруд ва будубоши шањрвандони хориљї ва шахсони бешањрвандї ќарордошта, љузъи муњимми таркибии танзими равандњои муњољират ва сањмгузорї дар мубориза бо муњољирати ѓайриќонунї мебошад, 
бо арљгузорї ба њуќуќи соњибихтиёрии њар як давлати Тарафњо, мутобиќи ќонунгузории он масъулият барои муњољирати ѓайриќонунии шањрвандони хориљї ё шахсони бешањрвандро дар њудуди худаш ё тавассути он муќаррар намуда, 
бо таъкид ба он, ки Созишномаи мазкур њуќуќ, уњдадорї ва масъулияти давлатњои Тарафњоро аз рўи њуќуќи байналмилалї, аз љумла меъёрњои њуќуќи байналмилалї, чуноне ки дар Эъломияи умумии њуќуќи башар аз 10 декабри соли 1948, Конвенсия оид ба маќоми гурезањо аз 28 июли соли 1951 ва дар Протоколи вобаста ба маќоми гурезањо аз 31 январи соли 1967, дар Конвенсияи зидди шиканља ва дигар намудњои муносибат ва љазои берањмона, ѓайриинсонї ё тањќиркунандаи шаъну шараф аз 10 декабри соли 1984, инчунин дар Созишнома байни Њукумати Љумњурии Тољикистон ва Њукумати Федератсияи Россия дар бораи фаъолияти мењнатї ва њифзи њуќуќи шањрвандони Љумњурии Тољикистон дар Федератсияи Россия ва шањрвандони Федератсияи Россия дар Љумњурии Тољикистон аз 16 октябри соли 2004 мустањкамгардидаро коста намегардонад,  
ба мувофиќаи зерин расиданд:

Моддаи 1
Мафњумњо

Мафњумњои зерин дар Созишномаи мазкур чунин маъно доранд:
«реадмисия» - аз љониби маќомоти салоњиятдори давлати Тарафи дархосткунанда тањвил ва аз љониби маќомоти салоњиятдори давлати Тарафи дархостшаванда ќабул кардани шахсони ба њудуди давлати Тарафи дархосткунанда бо вайрон кардани ќонунгузории ин давлат оид ба масъалањои вуруд, хуруљ ва иќомати шањрвандони хориљї ва шахсони бешањрвандї воридшуда ё ќарордошта бо тартиб, шароит ва маќсадњои пешбининамудаи Созишномаи мазкур; 
«Тарафи дархосткунанда» - Тарафе, ки маќомоти марказии салоњиятдори давлати он дархост дар бораи реадмиссия ё транзити шахсро мутобиќи Созишномаи мазкур ирсол менамояд;   
«Тарафи дархостшаванда» - Тарафе, ки ба унвони маќомоти марказии салоњиятдори давлати он дархост дар бораи реадмиссия ё транзити шахс мутобиќи Созишномаи мазкур ирсол шудааст;   
«маќомоти салоњиятдор» - маќомоти давлатии њар яке аз Тарафњо, ки дар амалисозии Созишномаи мазкур ширкат меварзанд;
«маќомоти марказии салоњиятдор» - маќомоти салоњиятдори давлати њар яке аз Тарафњо, ки ба дўши онњо вазифањои асосї оид ба амалисозии Созишномаи мазкур вогузор гардидаанд;  
«нуќтаи гузаргоњ ба воситаи Сарњади давлатї» - нуќтаи гузаргоњ тавассути Сарњади давлатии Љумњурии Тољикистон ё Федератсияи Россия, ки мутобиќи ќонунгузории давлатњои Тарафњо барои убури сарњади хушкигарди онњо, аз љумла, дар фурудгоњњои байналмилалї муќаррар гардидаанд;  
«Протоколи иљроия» - Протоколи иљроия оид ба тартиби амалисозии Созишномаи мазкур. 

Моддаи 2
Реадмиссияи шањрвандони давлатњои Тарафњо

1. Маќомоти салоњиятдори давлати Тарафи дархостшаванда аз рўи дархости маќомоти марказии салоњиятдори давлати Тарафи дархосткунанда шахсонеро ќабул мекунад, ки ба њудуди давлати Тарафи дархосткунанда бо вайрон кардани ќонунгузории ин давлат оид ба масъалањои вуруд, хуруљ ва иќомати шањрвандони хориљї ва шахсони бешањрванд ворид шудаанд ё ќарор доранд, агар муќаррар гардида бошад, ки онњо шањрвандони Тарафи дархостшаванда мебошанд, аз љумла шањрвандони давлати Тарафи дархостшаванда, ки дар њудуди давлати дархосткунанда дар шакли мањрум сохтан аз озодї адои љазо намудаанд.
2. Дар њолати зарурї маќомоти салоњиятдори давлати Тарафи дархостшаванда ба шахсоне, ки бояд реадмиссия карда шаванд, њуљљатњоеро медињанд, ки барои вуруди онњо ба њудуди ин давлат зарур мебошанд.
3. Номгўи њуљљатњое, ки дар асоси онњо мављудияти доштани шањрвандии давлати Тарафи дархостшаванда муайян  мегардад, дар Протоколи иљроия оварда мешаванд.
4. Маќомоти салоњиятдори давлатњои Тарафњо дар давоми 30 рўзи таќвимї аз санаи эътибор пайдо намудани Созишномаи мазкур,  намунаи њуљљатњои дар банди 3 њамин модда зикршударо бо роњњои дипломатї табодул мекунанд. Минбаъд маќомоти салоњиятдори давлатњои Тарафњо бетаъхирона оид ба њама гуна таѓйироти дар намунаи њуљљатњо дароварда бо роњњои дипломатї якдигарро огоњ месозанд.
5. Агар пешнињоди  њуљљатњои дар банди 3 њамин модда зикршуда номумкин гардад, маќомоти салоњиятдори давлатњои Тарафњо дар бораи гузаронидани суњбат бо шахси реадмиссияшаванда бо маќсади дастрас намудани маълумот дар бораи шањрвандии ў дар њудуди давлати Тарафи дархосткунанда ба мувофиќа меоянд. 
6. Маќомоти салоњиятдори давлати Тарафи дархосткунанда шахси аз љониби онњо тањвилшударо дар давоми 30 рўзи таќвимї аз санаи тањвили ў баргашта ќабул мекунанд, агар натиљањои дастраснамудаи санљиши Тарафи дархостшаванда оид ба мављуд набудани асосњои зарурї барои реадмиссияи ў шањодат дињанд (реадмиссияи иштибоњї). Дар ин њолат маќомоти марказии салоњиятдори давлати Тарафи дархостшаванда тамоми маводи вобаста ба ин шахс дар ихтиёрдоштаашро ба маќомоти марказии салоњиятдори давлати Тарафи дархосткунанда ирсол мекунад.
7. Тарафњо реадмиссияи шахсони дар банди 1 њамин модда  зикршударо тавассути наќлиёти њавої анљом медињанд.

Моддаи 3
Дархост дар бораи реадмиссия 

1. Барои тањвили шахси реадмиссияшаванда, дар асоси яке аз њолатњои пешбининамудаи банди 1 моддаи 2 Созишномаи мазкур, маќомоти марказии салоњиятдори давлати Тарафи дархосткунанда дархостро дар бораи реадмиссия ба маќомоти марказии салоњиятдори давлати Тарафи дархостшаванда мефиристад. 
2. Агар шахси реадмиссияшаванда хуљљати эътиборноки тасдиќкунандаи шахсият ва аз љониби давлатњои Тарафњо ба ин сифат эътирофшударо дошта бошад, фиристодани дархост дар бораи реадмиссия талаб карда намешавад (мутобиќи моддаи 8 Протоколи иљроия огоњинома ирсол карда мешавад).

Моддаи 4
Муњлати ирсол ва баррасии дархостњо дар бораи реадмиссия

1. Дархост дар бораи реадмиссия нисбати шањрвандони давлатњои Тарафњо аз љониби маќомоти марказии  салоњиятдори давлати Тарафи дархосткунанда, аз санаи муќаррар гардидани далели вуруди ѓайриќонунї ба њудуди давлати Тарафи дархосткунанда ё будубоши ѓайриќонунии шањрвандони давлати Тарафи дархостшаванда дар њудуди зикршуда, ирсол карда мешавад.
2. Маќомоти марказии салоњиятдори давлати Тарафи дархостшаванда, дар давоми 30 рўзи таќвимї аз санаи дастрас намудани дархост оид ба реадмиссияи шањрванди давлати дархосткунанда, барои ќабул намудан розигї медињад ё радкунии асоснокро барои ќабул намудани ў пешнињод мекунад, агар аз љониби маќомоти салоњиятдори давлати Тарафи дархостшаванда вуљуд надоштани асосњои зарурї барои тањвили ин шахс, ки бо банди 1 моддаи 2 Созишномаи мазкур муќаррар гардида бошанд. Њангоми мављудияти њолатњои дорои хусусияти њуќуќї ва воќеї, ки барои сари ваќт љавоб гардондан ба дархост оид ба реадмиссияи шахс монеа эљод мекунанд, муњлати љавоб дар асоси мурољиати асосноккардашудаи маќомоти марказии  салоњиятдори давлати Тарафи дархостшаванда то 60 рўзи таќвимї тамдид карда мешавад. 

Моддаи 5
Муњлати тањвил ва ќабули шахсон

1. Тањвили шахсоне, ки нисбати онњо аз љониби Тарафи дархостшаванда барои реадмиссия розигї дода шудааст, дар давоми 30 рўзи таќвимї аз санаи дастрасшавии чунин розигї аз љониби Тарафи дархосткунанда анљом меёбад, агар маќомоти марказии  салоњиятдори давлатњои Тарафњо дар њар як њолати мушаххас дар бораи дигар тартиб ба мувофиќа наомада бошанд.
2. Муњлати дар банди 1 њамин модда зикршуда, метавонад тамдид ёбад, агар шахси реадмиссияшаванда бинобар сабаби ба вуљуд омадани њолатњои асоснокшудае, ки воќеан њам ба тањвили ў мамониат мекунанд,                                                                                                                                                                                                                                                                                                                                                                                                                                                                                       наметавонад ба маќомоти салоњиятдори давлати Тарафи дархостшаванда супорида шавад.
3. Њангоми ѓайриимкон будани тањвили шахси реадмиссияшаванда, маќомоти марказии  салоњиятдори давлати Тарафи дархосткунанда ба маќомоти марказии  салоњиятдори давлати Тарафи дархостшаванда огоњиномаи хаттии дахлдор ирсол менамояд.

Моддаи 6
Транзит
1. Маќомоти марказии салоњиятдори давлати Тарафи дархостшаванда аз рўи дархости маќомоти салоњиятдори давлати Тарафи дархосткунанда барои транзити шањрвандони давлатњои сеюм ва шахсони бешањрванд аз њудуди давлати Тарафи дархостшаванда иљозат медињад, агар маќомоти салоњиятдори давлати Тарафи дархосткунанда кафолат дињад, ки ба шахсони дар банди мазкур зикршуда, вуруди бемамониат ба њудуди давлати сеюм новобаста аз он, ки он давлати транзит ё давлати таъинот ба шумор меравад, пешнињод мегардад.   
2. Транзити шахсоне, ки дар банди 1 њамин модда зикр шудаанд, бо мушоияти (њамроњии) кормандони  маќомоти салоњиятдори давлати Тарафи  дархосткунанда амалї карда мешавад, агар Тарафњо оид ба дигар тартиб ба мувофиќа наоянд. 
3. Агар маќомоти марказии  салоњиятдори давлатњои Тарафњо дар њар як њолати мушаххас оид ба дигар тартиб ба мувофиќа наоянд, дархост дар бораи транзити шахс мутобиќи њамин модда ба маќомоти марказии  салоњиятдори давлати Тарафи дархостшаванда пешакї, вале на дертар аз 15 рўзи таќвимї то санаи эњтимолии вуруди шахс бо маќсади транзит ба њудуди давлати Тарафи дархостшаванда ирсол мегардад. 
4. Маќомоти марказии  салоњиятдори давлати Тарафи дархостшаванда, дар давоми 7 рўзи таќвимї аз санаи дастрас намудани дархост оид ба транзити шахсоне, ки дар банди 1 њамин модда зикр гардидаанд, барои транзит розигї медињад ё амалисозии транзитро рад мекунад. 
5. Њангоми анљоми транзити шахсони дар банди 1 њамин модда зикршуда, маќомоти салоњиятдори давлати Тарафи дархостшаванда бо хоњиши маќомоти салоњиятдори давлати Тарафи дархосткунанда аз рўи имконият ба онњо мусоидат мекунанд.
6. Њангоми зарурат маќомоти салоњиятдори давлати Тарафи дархостшаванда ба шахсони дар банди 1 њамин модда зикршуда раводидњои транзитї медињанд.
7. Маќомоти марказии  салоњиятдори давлати Тарафи дархостшаванда метавонад транзити шахсони дар банди 1 њамин модда зикршударо дар њолатњои зерин рад намоянд: 
а) дар давлати таъинот ё дар дигар давлати транзит  ба шањрванди давлати сеюм  ё шахси бешањрванд хатари гирифтор шудан ба шиканља, муносибати тањќиркунандаи шаъну шараф ё љазои ѓайриинсонї, њукми ќатл вуљуд дошта бошад ё аз рўи нишонањои мансубияти нажодї, динї, миллї ва инчунин мансубият ба гурўњи муайяни иљтимої ё аз рўи нишонањои эътиќоди сиёсї таъќиб шавад; 
б) дар њудуди давлати Тарафи дархостшаванда ќарор доштани шахс номатлуб дониста шавад, аз љумла бинобар омилњои ба амнияти миллї, таъмини тартиботи љамъиятї ё саломатии ањолї вобастабуда.
8. Маќомоти салоњиятдори давлати Тарафи дархостшаванда, новобаста аз ризоият барои транзит, метавонад шахсони дар банди 1 њамин модда зикргардидаро ба давлати Тарафи дархосткунанда баргардонад, агар баъд аз ворид шудани онњо ба њудуди давлати Тарафи дархостшаванда нисбати онњо њолатњое татбиќ гарданд, ки дар банди 7 њамин модда пешбинї шудаанд, инчунин агар воридшавии бемамонияти онњоро ба њудуди давлати транзит ё давлати таъинот дигар кафолатнок њисобидан мумкин набошад.  
9.   Тарафњо дар асоси мутаќобила кўшиш мекунанд њолатњои транзити шањрвандони давлатњои сеюм ва шахсони бешањрвандро, ки метавонанд бевосита ба давлатњои шањрвандии худ ё давлатњои иќомати доимиашон баргардонида шаванд, мањдуд намоянд.
10.  Тарафњо транзити шањрвандони давлатњои сеюм ва шахсони бешањрвандро бо наќлиёти њавої анљом медињанд.

Моддаи 7
Њифзи маълумоти шахсї

Маълумоти шахсие, ки онњоро дар робита бо амалисозии муќаррароти Созишномаи мазкур маќомоти салоњиятдори давлатњои Тарафњо мубодила мекунанд ё ба якдигар тањвил медињанд, дар њар як давлати Тарафњо мутобиќи ќонунгузории худ дар бораи њифзи маълумоти шахсї ва шартномањои байналмилалие, ки давлатњои Тарафњо иштирокчии онњо мебошанд, бояд њифз карда шаванд. Ѓайр аз ин, принсипњои зерин мавриди истифода ќарор мегиранд: 
а) маълумоти шахсї танњо барои маќсадњои њамин Созишнома истифода бурда мешаванд;
б) маќомоти салоњиятдори давлати Тарафњо махфияти маълумоти шахсиеро, ки мутобиќи Созишномаи мазкур дастрас мегардад, таъмин менамоянд ва онњоро бидуни иљозати хаттии маќомоти салоњиятдори давлати Тарафе, ки чунин маълумоти шахсиро ирсол намудааст, ба љониби сеюм пешнињод намекунанд, инчунин маќомоти салоњиятдори чунин маълумот ирсолнамударо дар бораи истифодабарии онњо огоњ месозад; 
в) маќомоти салоњиятдори давлатњои Тарафњо њифзи маълумоти шахсиро аз гумшавии ногањонї, дастрасии бе иљозат таѓйирдињї ва пањнсозї таъмин месозанд.  

Моддаи 8
Харољот

1. Харољоти вобаста ба реадмиссия ва мушоияти эњтимолии шахсони дар банди 1 моддаи 2 Созишномаи мазкур пешбинишударо то нуќтаи гузаргоњ ба воситаи Сарњади давлатии давлати Тарафи дархостшаванда, Тарафи дархосткунанда ба зимма мегирад, дар њолате, ки агар шахсони зикршуда, шахсони сеюм (шахсони воќеи ё њуќуќї) харољотро мустаќилона пардохт карда натавонанд.   
2. Харољоти марбут ба тањвили шахсони дар банди 6 моддаи 2 Созишномаи мазкур зикргашта ва мушоияти эњтимолии онњо то нуќтаи гузаргоњ ба воситаи Сарњади давлатии давлати Тарафи дархосткунанда, ба зиммаи Тарафи масъул барои реадмисияи иштибоњї вогузор мегардад.
3. Харољоти марбут бо транзит ва мушоияти эњтимолии шахсони дар банди 1 моддаи 6 Созишномаи мазкур зикршуда, инчунин бо бозгашти имконпазири онњо, ба зиммаи Тарафи дархосткунанда вогузор мегардад, дар њолате, ки агар харољотро мустаќилона шахсони зикргардида, љониби сеюм ё шахсони сеюм пардохт карда натавонанд.

Моддаи 9
Протоколи иљроия

1. Тарафњо Протоколи иљроия тањия мекунанд, ки он дорои ќоидањои марбут ба масъалањои зерин мебошад:
а) маќомоти салоњиятдор ва таќсимоти ваколатњо миёни онњо;
б) муњтаво ва тартиби ирсол намудани дархост оид ба реадмиссия ё транзит;
в) расмиёти гузаронидани  суњбатњо;
г) расмиёти реадмиссия ё транзит;
д) шароити тањвили шахсон бо мушоият, аз љумла дар њолати транзити шањрвандони давлатњои сеюм ва шахсони бешањрванд;
е) тартиби анљом додани њисоббаробаркунињое, ки бо иљрои Созишномаи мазкур алоќаманд њастанд. 
Моддаи 10
Мавќуф гузоштан ва аз нав шурўъ кардани 
амалисозии Созишномаи мазкур

1. Њар як Тараф метавонад бинобар сабабњои бо њифзи амнияти давлатї, таъмин намудани тартиботи љамъиятї ё њифзи саломатии ањолї алоќамандбуда, ќисман ё пурра татбиќи Созишномаи мазкурро мавќуф гузорад. 
2. Дар бораи мавќуф гузоштан ё аз нав оѓоз кардани татбиќи Созишномаи мазкур як Тараф дар шакли хаттї бо роњњои дипломатї Тарафи дигарро на дертар аз 72 соат то оѓози амалисозии чунин ќарор огоњ месозад. 

Моддаи 11
Њалли бањсњо ва принсипњои њамкорї

1. Њама масъалањои бањсталабе, ки дар муносибати байни Тарафњо ва дар робита бо амалисозї ё тафсири Созишномаи мазкур ба миён меоянд, бо роњи машварат ва гуфтушунидњо байни онњо њал карда мешаванд.
2. Тартиби амалисозии машваратњо ва гуфтушунидњо бо созиши Тарафњо муайян карда мешавад.

Моддаи 12
Муносибат ба дигар шартномањои байналмилалї 

1. Созишномаи мазкур ба њуќуќ ва уњдадорињои њар як Тараф, ки аз дигар шартномањои байналмилалї бармеоянд ва давлатњои Тарафњо иштирокчии онњо мебошанд, дахолат намекунад. 

Моддаи 13
Муќаррароти хотимавї

1. Созишномаи мазкур бо гузаштани 30 рўзи таќвимї аз санаи бо роњњои дипломатї дастрас намудани огоњиномаи охирини хаттї дар бораи аз љониби Тарафњо иљро гардидани расмиёти дохилидавлатие, ки барои эътибор пайдо намудани он зарур мебошанд, эътибор пайдо мекунад.  
2. Тарафњо бо розигии мутаќобила метавонанд ба Созишномаи мазкур таѓйирот ворид намоянд, ки онњо бо протоколњои алоњида ба расмият дароварда шуда, љузъи људонопазири он мањсуб меёбанд ва бо тартиби пешбининамудаи банди 1 моддаи мазкур эътибор пайдо мекунанд. 
3. Созишномаи мазкур ба муњлати номуайян баста мешавад ва амали он бо гузашти 60 рўзи таќвимї аз санаи аз љониби як Тараф бо роњи дипломатї гирифтани огоњиномаи хаттии Тарафи дигар дар бораи тасмими ў оид ба ќатъи амали он, ќатъ мегардад.
4. Дар сурати ќатъ гардидани амали Созишномаи мазкур Тарафњо уњдадорињои дар давраи амали он бавуљудомадаро танзим менамоянд.

Дар _______________  «___»___________соли 20__  дар ду нусха, њар кадом бо забонњои тољикї ва русї тартиб дода шуд, зимнан њар ду матн эътибори якхелаи њуќуќї доранд. 

